Հավելված 2
ՀՀ Սյունիքի մարզի Տեղ համայնքի ավագանու 
2020թ. սեպտեմբերի  -ի թիվ 26-Ա որոշման 
Կ Ա Ր Գ
Համայնքային ծառայության բնագավառում աշխատակազմի համայնքային ծառայողների Տեղի համայնքապետարանի աշխատակազմում և (կամ) իրավանախորդ համայնքների համայնքապետարանների աշխատակազմում ունեցած երկար տարիների աշխատանքային ստաժի համար պաշտոնային դրույքաչափի նկատմամբ սահմանված հավելավճարի կիրառման և դրանց չափերը
1. Սույն կարգով սահմանվում է համայնքային ծառայության բնագավառում աշխատակազմի համայնքային ծառայողների Տեղի համայնքապետարանի և (կամ) իրավանախորդ համայնքների համայնքապետարանների աշխատակազմում ունեցած երկար տարիների՝ առնվազն 5 տարվա աշխատանքային ստաժի համար պաշտոնային դրույքաչափի նկատմամբ հավելավճարի կիրառման կարգը և չափերը:
2. Աշխատանքային ստաժի համար հավելավճարը տրվում է այն համայնքային ծառայողներին, որոնց աշխատանքային ստաժում ընդգրկվում է այն աշխատանքը կամ ծառայությունը, որի համար անձը կրել է Տեղի համայնքապետարանի և (կամ) իրավանախորդ համայնքների համայնքապետարանների աշխատակազմում շնորհված դասային աստիճաններ: 
3. Երկար տարիների աշխատանքային ստաժի համար հավելավճարը համայնքային ծառայողի պաշտոնային դրույքաչափի նկատմամբ կիրառվում է տոկոսային ավելացմամբ 5-ից 10 տարի աշխատանքային ստաժի դեպքում 5%-ի չափով, 10-ից ավել տարիներին՝ 10%-ի չափով և կիրառվում է սահմանված աշխատանքային ստաժի լրանալու ամսվան հաջորդող ամսվա մեկից: 
4. Համայնքապետարանի աշխատակազմում ունեցած երկար տարիների աշխատանքային ստաժի համար հավելավճարը յուրաքանչյուր ամիս վճարվում է աշխատավարձի հետ միասին` ընդհանուր գումարով:

ՀԱՄԱՅՆՔԻ ՂԵԿԱՎԱՐ                                   Ն. ՇԱԴՈՒՆՑ

